
				এই পাতাটির মুদ্রণ সংশোধন করা প্রয়োজন। 
অনুজ্ঞা-লাভে । ՀԳ6
A SASAAASAAA AAAA AJAeeAMeAMMeMAeAAASAASAASAASAAMMJMS AeA SAAAAA AAAA AAAAeeAMAAAA
হিন্দুই হউন, আর মুসলমানই হউন, তাহারা যখন আতিথ্যগ্রহণ-প্রার্থী, আমাদের আপত্তির কারণ কি থাকিতে পারে ?"
সংগ্রামসিংহ আপত্তি জানাইবার প্রয়াস পাইলেন। কিন্তু মহারাজ তদ্বিষয়ে আস্থা প্রদর্শন করিলেন না। তাহারা যতই বুঝাইবার চেষ্টা পাইলেন,—‘হিন্দু-মুসলমানে ঘোর পার্থক্য ; মহারাজের অন্তরে ততই প্রতিধ্বনি উঠিল,-“রাজন। সমদর্শী হও । মহারাজ মনে মনে কহিলেন,—“ঈশ্বরের সৃষ্ট জীব সকলই সমান। হিন্দুও যা, মুসলমানও তা!"
মহারাজ কহিলেন--"আমি আতিথ্য-সংকারে বিমুখ হইতে পারিব না।”
সংগ্রামসিংহ ও রঘুদেব উভয়েই দীর্ঘ-নিশ্বাস পরিত্যাগ করিলেন । র্তাহাদের মনে হইল,-“মহারাজ সৰ্ব্বনাশের বিষবীজ বপন করিলেন।’
মহারাজ কোনই বারণ শুনিলেন না। বিশ্বেশ্বরকে কহিলেন,-“আমি আতিথ্য-সৎকারে কখনই পরায়ুখ হইব না। তাহাদিগকে বলিও—আমি অভয় দিলাম।”
বিশ্বেশ্বর –“মহারাজ ! যদি এতই অনুগ্রহ করিলেন, তবে একখানি ছাড়পত্র প্রদান করুন। নবদ্বীপ-সাম্রাজ্য যেরূপ স্বরক্ষিত, আপনার ছাড়পত্র' প্রদর্শন ভিন্ন এ রাজ্যে প্রবেশের কোনই উপায় নাই ।”
মহারাজ লক্ষ্মণ-সেন ছাড়পত্র প্রদান করিলেন। রঘুদেব ও সংগ্রামসিংহ তাহার হাত চাপিয়া ধরিতে গেলেন ; মিনতি ক্টরিয়া অনুরোধ জানাইলেন। কিন্তু কোনই ফল ফলিল না। বিধেশ্বর ছাড়পত্র লইয়া প্রস্থান করিলেন।

